ՀԻՄՆԱՎՈՐՈՒՄ
««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների նախագծերի ընդունման
Նախագծերի ներկայացումը պայմանավորված է վճարային հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը ՀՀ կենտրոնական բանկին փոխանցմամբ: 

Անհրաժեշտությունը
Նշված նախագծերի ներկայացման անհրաժեշտությունը պայմանավորված է վճարային հաշվեկշռի, միջազգային ներդրումային դիրքի և արտաքին պարտքի վիճակագրական տվյալների որակական հատկանիշների բարելավմամբ` գործադրելով նոր ռեսուրսներ և հնարավորություններ, ինչպես նաև այդ խնդրին հասնելու` պետության կողմից որդեգրած քաղաքականության ներդրմամբ:  

Ընթացիկ իրավիճակը և խնդիրները

Այժմ վճարային հաշվեկշռի, միջազգային ներդրումային դիրքի և արտաքին պարտքի վիճակագրության վարումն իրականացնում է Ազգային վիճակագրական ծառայությունը (այսուհետ` ԱՎԾ)` ՀՀ տարածքում գործող տնտեսվարող սուբյեկտներից և պետական մարմիններից հավաքագրելով վճարային հաշվեկշռի, միջազգային ներդրումային դիրքի և արտաքին պարտքի վերաբերյալ վիճակագրական հաշվետվություններ և վարչական տեղեկատվություն: ԿԲ-ը ամփոփ տվյալներ է տրամադրում ԱՎԾ-ը` ԿԲ և ֆինանսական հատվածի արտաքին գործառնությունների վերաբերյալ:

Միաժամանակ, ԿԲ-ը տնօրինում է ֆինանսական հատվածի միջոցով իրականացված գործառնությունների վերաբերյալ տեղեկատվության, որը հաշվի առնելով բանկային գաղտնիքի մասին օրենքը, չի տրամադրվում ոչ մի այլ գերատեսչության: 

Արդյունքում ԱՎԾ-ն չունի հնարավորություն խաչաձև ստուգելու ձեռնարկություններից ստացված ուղղակի հաշվետվությունները: Բացի այդ, ԱՎԾ-ը չի կարող իրականացնել համապատասխան ճշտումներ`  կապված բանկային համակարգից ստացվող տվյալների հետ:

Այսինքն` խնդիրը կայանում է տարբեր պետական մարմինների մոտ առկա տեղեկատվության տարանջատված լինելու մեջ, որն իր ազդեցությունն է թողնում վճարային հաշվեկշռի, միջազգային ներդրումային դիրքի և արտաքին պարտքի վիճակագրության վրա: 

Տվյալ բնագավառում իրականացվող քաղաքականությունը
Տվյալ բնագավառում քաղաքականությունը հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը ԱՎԾ-ից ԿԲ տեղափոխումն է, որի մասին նշված է նաև ՀՀ կառավարության 2009 թվականի հուլիսի 23-ի նիստի թիվ 30 արձանագրության 41-րդ կետով: 

Նշվածը նաև միջազգային փորձ է: Եվրոմիության 27 երկրներից 22 ում վճարային հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը պատկանում է Կենտրոնական բանկերին: 

Կարգավորման նպատակը և բնույթը
Կարգավորման նպատակը բարելավել հաշվեկշռի, միջազգային ներդրումային դիրքի և արտաքին պարտքի վիճակագրությունը` դրա վրա ծախսելով նվազագույն միջոցներ: Դրան կարելի է հասնել այն դեպքում, երբ տվյալ գործառույթն իրականացնի ԿԲ-ն, քանի որ ԿԲ տիրապետում է ֆինանսական կազմակերպությունների միջոցով իրականացվող հաշվեկշռի, միջազգային ներդրումային դիրքի և արտաքին պարտքի վիճակագրության համար անհրաժեշտ  ամբողջական տեղեկատվության: Այդպիսի տեղեկատվության առկայությամբ հնարավոր է պարզել  անճշտությունները և վերացնել տնտեսվարող սուբյեկտների կողմից ներկայացված հաշվետվություններում առկա թերությունները: 

Նախագծերով սահմանվել է հետևյալը`

2011 թվականից ԿԲ-ն է ստանձնում հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը: Դրա համար պետական մարմիններն օժանդակում են ԿԲ-ին նշված գործառույթի պատշաճ իրականացման համար: Այդ նպատակով ԱՎԾ-ն ԿԲ-ին է տրամադրում ոչ անհատական տվյալներ վճարային հաշվեկշռի, միջազգային ներդրումային դիրքի և արտաքին պարտքի վիճակագրության կազմման համար:

Տնտեսվարող սուբյեկտները, այդ թվում` ոչ ֆինանսական հատվածի տնտեսվարողները պարտավոր կլինեն մինչ այդ ԱՎԾ ներկայացվող վիճակագրական հաշվետվությունների մի մասը ներկայացնել ԿԲ-ին: ԿԲ-ը և ԱՎԾ-ը կորոշեն, որ հաշվետվություններն են հավաքագրվելու ԿԲ, իսկ որոնք` ԱՎԾ կողմից: Ներկա փուլում նախատեսվում է, որ ԿԲ-ը կհավաքագրի միայն ֆինանսական գործարքների և պահանջների վերաբերյալ հաշվետվությունները: 

Ակնկալվող արդյունքը
Նախագծերի ընդունումից հետո օրենսդրորեն ԿԲ-ին կփոխանցվի հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը:

ՏԵՂԵԿԱՆՔ

««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին» (այսուհետ՝ Նախագիծ), ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների նախագծերի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացումների կամ նվազեցումների մաuին

««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների նախագծերի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախuերի և եկամուտների էական ավելացումներ կամ նվազեցումներ չեն նախատեսվում:

Խախտման առկայության դեպքում Կենտրոնական բանկը, մինչև պատասխանատվության միջոց կիրառելը, պարտավոր է իրականացնել այնպիսի վերահuկողական միջոցառումներ, ինչպիuիք են հանդիպումը, հեռախոսազանգերը, նամակագրությունը, բացատրական աշխատանքները (այդ թվում` հեռախոսով բացատրական աշխատանքները): Կենտրոնական բանկը պատասխանատվության միջոցներ կարող է կիրառել միայն այն դեպքում, երբ Կենտրոնական բանկի վերահuկողական միջոցառումների իրականացման արդյունքներով խախտում թույլ տված իրավաբանական անձը կամ անհատ ձեռնարկատերը խախտումները չի վերացրել:

Դրանից հետո ՀՀ կենտրոնական բանկը կարող է կիրառել նախազգուշացում և խախտումները վերացնելու հանձնարարական: Նախազգուշացում և խախտումները վերացնելու հանձնարարական պատաuխանատվության միջոցը կիրառելուց հետո` Կենտրոնական բանկի հանձնարարականի չկատարման համար Կենտրոնական բանկը կարող է կիրառել տուգանք` uահմանված նվազագույն աշխատավարձի քսանապատիկի չափով, իսկ Կենտրոնական բանկի հանձնարարականի չկատարման համար տուգանքի կիրառելուց հետո` մեկ տարվա ընթացքում սույն հոդվածի խախտման համար Կենտրոնական բանկը կարող է կիրառել տուգանք` uահմանված նվազագույն աշխատավարձի հիսունապատիկի չափով: 

Հարկ ենք համարում նշել, որ մեզ մոտ առկա տեղեկատվության համաձայն Ազգային վիճակագրական ծառայությունը մինչ այժմ տուգանքներ չի կիրառել (արտաքին հատվածի վիճակագրական հաշվետվությունների գծով): Նման գործելաոճը շարունակելու է նաև ՀՀ կենտրոնական բանկը: 

Միաժամանակ նշենք, որ վճարային հաշվեկշռի, միջազգային ներդրումային դիրքի և արտաքին պարտքի վիճակագրության վարման գործառույթը ՀՀ կենտրոնական բանկին կողմից իրականացնելու համար լրացուցիչ աշխատատեղեր չեն նախատեսվում: 
ՏԵՂԵԿԱՆՔ
««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների ընդունման կապակցությամբ այլ oրենքների ընդունման անհրաժեշտության բացակայության մասին
««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», ««Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների ընդունման կապակցությամբ Հայաստանի Հանրապետության այլ օրենքներում փոփոխություններ կամ լրացումներ կատարելու անհրաժեշտություն չի առաջանա:
Հայաստանի Հանրապետության
կենտրոնական բանկի նախագահ`




Արթուր Ջավադյան 

ՏԵՂԵԿԱՆՔ

««Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքների նախագծերի
	
	Դիտողության,

առաջարկության հեղինակը
	Դիտողության, առաջարկության բովանդակությունը
	Եզրակացություն

	1.
	ՀՀ կառավարությանն առընթեր պետական եկամուտների կոմիտե
	Դիտողություններ և առաջարկություններ չկան
	Ընդունվել է ի գիտություն:

	2.
	ՀՀ ազգային վիճակագրական ծառայություն
	Ի պատասխան Ձեր 07.12.2010թ. թիվ 10.4-07/0335-10 գրության, կապված «Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին», «Հայաստանի Հանրապետության 2010–2012 թվականների պետական վիճակագրական աշխատանքների եռամյա ծրագիրը հաստատելու մասին» ՀՀ օրենքների նախագծերի վերաբերյալ առաջարկությունների և դիտողությունների ներկայացման հետ, սույնով ՀՀ ազգային վիճակագրական ծառայության (ՀՀ ԱՎԾ) կողմից տեղեկացվում է հետևյալը.

1.  «Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի (այսուհետ` Նախագիծ) առնչությամբ առաջարկվում է.

1) Նախագծի 2-րդ հոդվածի 1-ին կետում «Կենտրոնական բանկն իրականացնում է վճարային հաշվեկշռի, միջազգային ներդրումային դիրքի և արտաքին պարտքի» բառերից հետո «վիճակագրության» բառը փոխարինել «վիճակագրական տվյալների» բառերով:


	Ընդունելի է:  Նախագծի 2-րդ հոդվածի 1-ին կետում «Կենտրոնական բանկն իրականացնում է վճարային հաշվեկշռի, միջազգային ներդրումային դիրքի և արտաքին պարտքի» բառերից հետո  «վիճակագրության» բառը փոխարինվել է «վիճակագրական տվյալների» բառերով:



	
	
	2)
Նույն հոդվածի 2-րդ կետում «կարող է սահմանել» բառերը փոխարինել «սահմանում է» բառով, իսկ «ձևերը» բառից հետո լրացնել «նախապես համաձայնեցնելով Հայաստանի Հանրապետության վիճակագրության պետական խորհրդի հետ, ինչպես նաև սահմանում է» բառերով:
	Ընդունելի է: Նշված կետում «կարող է սահմանել» բառերը փոխարինվել է «սահմանում է» բառերով, իսկ «ձևերը» բառից հետո լրացվել է «նախապես համաձայնեցնելով Հայաստանի Հանրապետության վիճակագրության պետական խորհրդի հետ, ինչպես նաև սահմանում է» բառերը:

	
	
	1) Նախագծի 2-րդ հոդվածի 8-րդ կետում առաջին նախադասության մեջ «ինչպիսիք են» բառից հետո նախադասությունը վերաշադրել հետևյալ նոր խմբագրությամբ` «պարզաբանմանը միտված միջոցառումները»:


	Ընդունելի չէ, քանի որ 

1. նշված ձևակերպումը վերցված է «Ապահովագրության և ապահովագրական գործունեության մասին» ՀՀ օրենքից.

2. Նշված միջոցառումները ոչ թե պարզաբանմանը միտված միջոցառումներ են, այլ ուղղիչ միջոցառումներ, որոնք նպատակ են հետապնդում վերացնել խախտումները մինչև պատասխանատվության միջոցներ կիրառելը: ՀՀ կենտրոնական բանկի քաղաքականությունն այս ոլորտում միայն բացառիկ դեպքերում պատասխանատվության միջոցների կիրառումն է, եթե կիրառված ուղղիչ միջոցառումներն արդյունք չեն տալիս:

	
	
	10-րդ կետը վերաշարադրել հետևյալ նոր խմբագրությամբ. «Վճարային հաշվեկշռի, միջազգային ներդրումային դիրքի և արտաքին պարտքի վերաբերյալ վիճակագրական տվյալները հանդիսանում են վիճակագրական գաղտնիք «Պետական վիճակագրության մասին» Հայաստանի Հանրապետության օրենքով նախատեսված դեպքերում: Կենտրոնական բանկը վիճակագրական գաղտնիք հանդիսացող տեղեկությունները կարող է տրամադրել միայն ՀՀ ազգային վիճակագրական ծառայությանը և հրապարակել «Պետական վիճակագրության մասին» Հայաստանի Հանրապետության օրենքով սահմանված դեպքերում և կարգով:»:
	Ընդունելի է: Նշված հոդվածը խմբագրվել է: 

	
	
	11-րդ կետի 1)-ին ենթակետում «համար» բառից հետո լրացնել «և» շաղկապով:
	Ընդունելի է: Նշված կետը խմբագրվել է: 

	
	
	6-րդ կետում «(այսուհետ`» բառից հետո ուղղել «վիճակագրական» բառը:
	Ընդունելի է: Նշված կետը խմբագրվել է:

	
	
	8-րդ կետում ուղղել «հոդված» բառը:
	Ընդունելի է: Նշված կետը խմբագրվել է:

	
	
	2. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքի նախագծում առաջարկվող փոփոխության (որն ուղղակիորեն բխում է Նախագծից) առնչությամբ տեղեկացվում է Ձեզ առ այն, որ այն հարկ է ենթարկել միջազգային փորձաքննության, քանզի այս պահին հայտնի չէ, թե օրինակ Եվրամիության անդամ այն երկրներում, որոնցում վճարային հաշվեկշռի, միջազգային ներդրումային դիրքի և արտաքին պարտքի վիճակագրությունը վարվում է կենտրոնական բանկերի կողմից, ապա տնտեսության ոչ ֆինանսական հատվածի ռեսպոնդենտների համար որ օրենքով և ինչ չափով են սահմանվում պատժամիջոցներ, եթե սահմանողը կենտրոնական բանկերն են, կենտրոնական բանկերի կողմից սահմանվող պատժաչափերը այդ ռեսպոնդենտների համար ինչ չափով են տարբերվում այն պատժաչափերից, որոնք նախատեսված են կիրառության ազգային վիճակագրական ծառայությունների` որպես երկրներում վիճակագրության համակարգի գլխավոր համակարգողների կողմից կիրառվող պատժաչափերից (քանզի առաջարկվող փոփոխությամբ ստացվում է, որ նույն ռեսպոնդենտի համար ՀՀ ԱՎԾ կողմից կիրառվող պատժաչափերը կարող են կազմել 20000 և 50000 դրամ, իսկ ՀՀ կենտրոնական բանկի կողմից կիրառվողները` 150000 և 300000 դրամ, այսինքն առնվազն 6 անգամ ավելի, ինչը նշանակում է, որ ՀՀ կենտրոնական բանկի կողմից վարվող վիճակագրությունը նվազագույնը 6 անգամ ավելի է կարևորվում երկրում, քան ՀՀ ԱՎԾ կողմից վարվող վիճակագրությունը, և դա ամրագրվում է օրենքով ու այդ մասին հայտարարվում է բոլոր ռեսպոնդենտներին): Կարծում ենք հարցը լուրջ քննարկման առարկա պետք է դարձնել: Այդ կապակցությամբ տեղեկացնում ենք Ձեզ, որ Եվրոպական հարևանության և գործընկերության գործիքի ներքո ԹՎԻՆԻՆԳ ծրագրի շրջանակում 2011թ. հունվարից 2 տարի ժամկետով ՀՀ ԱՎԾ-ում կգտնվի Դանիայի վիճակագրական ծառայության փորձագետը, որին կներկայացվեն խնդրո առարկա դրույթները և դրանց քննարկման աշխատանքներին կներգրավվեն նաև ՀՀ կենտրոնական բանկի համապատասխան աշխատակիցները: Արդյունքում, նոր միայն հնարավոր կլինի անդրադառնալ խնդրահարույց դրույթներին, ինչպես նաև սույն գրության 1. կետում քննարկման առարկա դարձած օրենքի Նախագծին, քանզի վարչարարության ոլորտում Ձեր կողմից առաջարկված փոփոխությունները բխում են նաև «Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծից:
	Ընդունելի է: Նշված կետը խմբագրվել է: 

	
	
	«Հայաստանի Հանրապետության 2010–2012 թվականների պետական վիճակագրական աշխատանքների եռամյա ծրագիրը հաստատելու մասին» ՀՀ օրենքում առաջարկվող փոփոխությունների առնչությամբ առաջարկվում է, առաջնորդվելով ծրագրավորման գործընթացի կարևորագույն` «Վերահսկողության և հաշվետվողականության սկզբունքով» (առանց նսեմացնելու իստրատիվության սկզբունքը), չկատարել որևիցե փոփոխություն: Այն է` ընդունված (հաստատված) գործունեության (աշխատանքների) ծրագիրը, եթե ցանկացած առիթով կարող է ենթարկվել փոփոխության, ապա իմաստազրկվում է ծրագրավորման գործընթացը, իմաստազրկվում են նաև ծարագրավորման վրա ծախսվող ռեսուրսները, ինչպես և ծրագրավորման գաղափարն ընդհանրապես: Որպես կանոն ծրագրային փոփոխությունները պետք է վերաբերեն հատուկենտ և արտառոց հետևանքներ առաջացնող դեպքերին և չպետք է կրեն պարբերական բնույթ: Այլապես ցանկացած ծրագրի (այդ թվում` պետական) դեպքում, դրա իրացման ժամկետի վերջնամասում կարելի է անգամ ողջ ծրագիրը ենթարկել փոփոխության և հաշվետու լինել ծրագրի 100 տոկոսանոց կատարման մեջ:

Այս համատեքստում, ըստ խնդրո առարկա ծրագրի, որպես հետևանք Հայաստանի Հանրապետությունում չի դադարեցվում վճարային հաշվեկշռի, միջազգային ներդրումային դիրքի և արտաքին պարտքի վիճակագրության վարումը և համապատասխան ցուցանիշների հրապարակումը, այլ ընդամենը փոխվում է այդ վիճակագրության վարման սուբյեկտը, ինչը հեռանկարային (եռամյա) ծրագրային փոփոխության գերխնդիր չէ և կարող է արտացոլվել միայն ծրագրի կատարման հաշվետվությունում, այն էլ` ըստ անհրաժեշտության, քանզի «Հայաստանի Հանրապետության 2010–2012 թվականների պետական վիճակագրական աշխատանքների եռամյա ծրագիրը հաստատելու մասին» ՀՀ օրենքով սահմանված են պետական վիճակագրական գործունեության ուղղությունները: «Պետական վիճակագրության մասին» Հայաստանի Հանրապետության օրենքի 11-րդ հոդվածի 5-րդ մասով սահմանված է, որ «Պետական վիճակագրական գործունեության ուղղությունները սահմանելու համար մշակվում է եռամյա Ծրագիր, իսկ այդ ուղղությունների իրագործումն ապահովող միջոցառումների որոշման համար` տարեկան Ծրագիր:»: Նույն հոդվածի 9-րդ մասը սահմանում է, որ «Տարեկան Ծրագիրը ներառում է`

ա) վիճակագրական աշխատանքների ցանկը, դրանց կատարման ժամկետները, ընդգրկման դաշտը, ինչպես նաև դիտարկումների ձևերը.

բ) վիճակագրական ցուցանիշների տրամադրման պարբերականությունը.

գ) ծառայության կողմից իրականացման ենթակա հետազոտությունների, հրատարակվելիք վիճակագրական ժողովածուների, տեղեկագրերի և այլ հրապարակումների ցանկը և պարբերականությունը.

դ) կազմակերպությունների, պետական և տեղական ինքնակառավարման մարմինների և այլ վարչական ռեգիստրների և դրանց կողմից ներկայացվող ամփոփ վիճակագրական տեղեկությունների (տվյալների) ցանկը.

ե) վիճակագրական տեղեկատվության սպառողների ցանկը, անվճար տրամադրվող տեղեկատվության կազմը և տրամադրման կարգը:»:

Ինչպես նկատում ենք, վիճակագրությունը վարող սուբյեկտի փոփոխությունը վիճակագրական աշխատանքների տարեկան ծրագրի խնդիր է, և ըստ «Պետական վիճակագրության մասին» Հայաստանի Հանրապետության օրենքի վերը հիշատակված դրույթների պետք է արտացոլվի տարեկան ծրագրի նախագծման փուլում: Այդ համատեքստում, Ձեր 02.08.2010թ. թիվ 10.2-07/0179-10 գրությամբ խնդրի առարկային վերաբերող առաջարկը ՀՀ ԱՎԾ-ի կողմից ընդունվել է (տես ՀՀ կենտրոնական բանկին հղված ՀՀ ԱՎԾ 01.10.2010թ. 11-2-25-1087 գրությունը) և արտացոլվել է «2011 թվականի պետական վիճակագրական աշխատանքների ծրագրի» նախագծում (օրինակ էջ 40-ում 440001, 450001 և 460001 ծածկագրերով թվագրված վիճակագրական աշխատանքները` պատճենը կցվում է):
	Ընդունելի է: Նախագիծը հանվել է շրջանառությունից: 

	3
	ՀՀ ֆինանսների նախարարություն
	Առաջարկություններ և դիտողություններ չկան: 
	Ընդունվել է ի գիտություն: 

	4
	ՀՀ արդարադատության նախարարություն
	Հայտնում ենք, որ «Հայաստանի Հանրապետության կենտրոնական բանկի մասին» Հայաստանի Հանրապետության օրենքում» լրացումներ կատարելու մասին» ՀՀ օրենքի նախագծով սահմանվում են լրացուցիչ պարտականություններ ֆիզիկական և իրավաբանական անձանց համար: Այդ առումով գտնում ենք, որ վճարային հաշվեկշռի, միջազգային ներդրումային դիրքի և արտաքին պարտքի վերաբերյալ տեղեկություններ ներկայացնելու պահանջը չի բխում ՀՀ կառավարության կողմից իրականացվող քաղաքականությունից, որը նախատեսում է ներկայացվող հաշվետվությունների քանակի կրճատում և պարզեցում:
	Ընդունելի չէ: Ներկայացված նախագծերի փաթեթով ֆիզիկական և իրավաբանական անձանց վրա  լրացուցիչ բեռ չի դրվում, քանի որ նույն գործառույթը ԱՎԾ-ից փոխանցվում է ՀՀ ԿԲ-ին` նույն ծավալով ու բովանդակությամբ: Միևնույն ժամանակ նշենք, որ ներկայացված նախագծերը չեն հակասում ՀՀ կառավարության կողմից վարվող քաղաքականությանը: Վճարային հաշվեկշռի կազման գործառույթը ՀՀ կենտրոնական բանկ տեղափոխվելու հարցը քննարկվել է ՀՀ կառավարությունում, որի վերաբերյալ առկա է   ՀՀ կառավարության 2009 թվականի հուլիսի 23-ի նիստի թիվ 30 արձանագրություն, տես այդ արձանագրության 41-րդ կետը: 

	
	
	Միաժամանակ գտնում ենք, որ վարչական պատասխանատվություն նախատեսող դրույթները չեն հանդիսանում «Հայաստանի Հանրապետության կենտրոնական բանկի մասին» ՀՀ օրենքի կարգավորման առարկան: Ուստի անհրաժեշտ է վերոհիշյալ հոդվածի դրույթները նախատեսել Վարչական իրավախախտումների վերաբերյալ Հայաստանի Հանրապետության օրենսգրքով` նկատի ունենալով ՀՀ կառավարության որդեգրած քաղաքականությունը` վարչական իրավախախտումների վերաբերյալ պատասխանատվության կիրառման միջոցները նախատեսող հոդվածները համախմբել օրենսգրքում: Ելնելով վերոնշյալից գտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայատանի Հանրապետության օրենքի նախագծի անհրաժեշտությունը չկա:
	Ընդունելի չէ: ՀՀ կենտրոնական բանկի կողմից իրականացվող վարչական վարույթին վերաբերող դրույթները սահմանված են «Հայաստանի Հանրապետության կենտրոնական բանկի մասին» ՀՀ օրենքով: 

	
	
	«Հայաստանի Հանրապետության կենտրոնական բանկի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 10.1 հոդվածի.

1/ 1-ին մասում անհրաժեշտ է հստակեցնել, թե որոնք են «այլ փաստաթղթերը»:
	Ընդունելի է: Նշված հոդվածից «այլ փաստաթղթեր» արտահայտությունը հանվել է: 

	
	
	2/ 2-րդ մասն անհրաժեշտ է խմբագրել` նկատի ունենալով, որ համապատասխան տեղեկություններ տրամադրողների շրջանակը պետք է սահմանվի օրենքով, այլ ոչ թե ՀՀ կենտրոնական բանկի կողմից` համաձայն ՀՀ Սահմանադրության 83.5-րդ հոդվածի և «Իրավական ակտերի մասին» ՀՀ օրենքի 9-րդ հոդվածի պահանջների:
	Ընդունելի է: Վիճակագրական տեղեկություններ տրամադրողների շրջանակը սահմանվել է Նախագծի նշված հոդվածով: 

	
	
	4-րդ մասում պարզաբանման կարիք ունի «հետազոտական հարցաթերթեր» հասկացությունը: Ըստ հիշյալ մասի խմբագրության ՀՀ կենտրոնական բանկը կարող է համապատասխան տվյալներ պահանջնել ֆիզիկական անձանցից հետազոտական հարցաթերթի միջոցով: Այդ առումով պարզ չէ, թե որ դեպքում ՀՀ կենտրոնական բանկը կարող է համապատասխան տվյալներ պահանջել ֆիզիկական անձանցից, իսկ մյուս կողմից անորոշ է «հետազոտական հարցաթերթի» կարգավիճակը, մասնավորապես պարզ չէ, թե ինչ իրավական ակտով պետք է սահմանվի «հետազոտական հարցաթերթը» և ինչպիսի իրավական հետևանքներ կարող են առաջանալ ֆիզիկական անձի համար համապատասխան տվյալներ ՀՀ կենտրոնական բանկ չներկայացնելու դեպքում: Այդ կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, որոնց համաձայն նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքնր նախատեսված չեն:
	Ընդունելի է: 4-րդ մասը հանվել է Նախագծից:

	
	
	Նույն հոդվածի 8-րդ մասում նախատեսված է այնպիսի վերահսկող միջոցառումներ, ինչպիսիք են «հանդիպումը, նամակագրությունը, բացատրական աշխատանքները»: Այդ առումով անհրաժեշտ է նկատի ունենալ, որ նշված միջոցառումների իրավական բովանդակությունը չհստակեցնելու դեպքում կարող է առաջանալ իրավական անորոշություն:

     Ելնելով վերոնշյալից գտնում ենք, որ ներկայացված նախագիծը լրացուցիչ հիմնավորման և լրամշակման կարիք ունի:
	Ընդունելի չէ: Նշված դրույթն անձանց վիճակը բարելավելու նպատակ է հետապնդում, քանի որ, եթե նրանք խախտում են օրենքի պահանջները, ապա ՀՀ ԿԲ-ն միանգամից պատասխանատվության միջոցներ չի կիրառում: Նշված միջոցառումների իրականացմամբ ԿԲ-ն ջանքեր է գործադրում խախտումները վերացնելու ուղղությամբ և միայն այդ ջանքերի գործադրումն ապարդյուն լինելու պարագայում  կիրառում է պատասխանադվության միջոցներ: 


	N
	Դիտողության,

առաջարկության հեղինակը
	Դիտողության, առաջարկության բովանդակությունը
	Եզրակացություն

	5.
	ՀՀ կառավարության աշխատակազմ
	Նախագծի 2-րդ հոդվածով լրացվող 10.1 հոդվածի 2-րդ մասի համաձայն ՀՀ Կենտրոնական բանկը ի թիվս այլոց սահմանում է ներկայացվող տեղեկությունների ցանկը, տրամադրման կարգը, ժամկետները, պայմանները, դրանց տրամադրողների շրջանակը: Նման ձևակերպման ընդարձակ բնույթը հանգեցնում է նրան, որ ՀՀ Կենտրանական բանկը ստանում է լիազորություն իր հայեցողությամբ պահանջել իր իսկ կողմից որոշվող տեղեկատվություն իր իսկ կողմից որոշվող անձանց շրջանակից՝ կիրառելով սեփական կանոնները: Նման ձևակերպումը անընդունելի է, քանի որ այն չափազանց մեծ անորոշություն է ստեղծում՝ խախտելով իրավական որոշակիության սահմանադրական սկզբունքը, և ՀՀ Սահմանադրության 83.5 հոդվածի իմաստով հանգեցնում է ֆիզիկական և իրավաբանական անձանց համար օրենքով ուղղակիորոն չնախատեսված պարտավորության սահմանմանը: Միաժամանակ այն նաև հակասում է «Վարչարարության և վարչական վարույթի մասին» ՀՀ օրենքի 6-րդ հոդվածով ամրագրված կամայականության արգելքի սկզբունքին: 

Անորոշ է նաև նույն հոդվածի 3-րդ մասը, որը ստեղծում է հնարավորություն սուբյեկտների առանձին խմբերի համար փաստաթղթերի առանձին տեսակների սահմանման համար առանց մատնանշելու որևէ չափանիշ կամ կոնկրետ հանգամանք, որը թույլ կտար խուսափել նման դրույթի որպես խտրականություն ստեղծող մեկնաբանման հնարավորությունից:
	ՀՀ կառավարության աշխատակազմի մասնագետների հետ բազմիցս քննարկվել է նշված ոլորտում ՀՀ կենտրոնական բանկի իրավասությունների ծավալի հարցը և նշվել է, որ ՀՀ կենտրոնական բանկի նպատակը չէ ձեռք բերել ավել ծավալով իրավասություններ, ինչ ունի այժմ Ազգային վիճակագրության ծառայությունը, ինչն արտացոլվել է Նախագծում: Նշվածի ներքո կրկին անգամ ներկայացնում ենք հետևյալը՝
Նախագծի 2-րդ հոդվածով լրացվող 10.1 հոդվածի 3-րդ մասով սահմանվում է տեղեկատվություն տրամադրողների շրջանակը, այն է՝  Իրավաբանական անձինք, օտարերկրյա իրավաբանական անձանց` Հայաuտանի Հանրապետության տարածքում գործող առանձնացված uտորաբաժանումները, պետական և տեղական ինքնակառավարման մարմինները, անհատ ձեռնարկատերերը (այսուհետ` տեղեկություններ տրամադրողներ): 

Նախագծի 2-րդ հոդվածով լրացվող 10.1 հոդվածի 2-րդ մասը նախատեսվել է, քանի որ տարբեր դեպքերում տեղեկատվություն տրամադրողների շրջանակը տարբեր է:  Օրինակ, այդ ցանկում ընդգրկված անձանցից միայն իրավաբանական անձանց վրա է դրվում օտարերկրյա ներդրումների վերաբերյալ հաշվետվության տրամադրման պարտականությունը, կամ միայն ֆիզիկական անձանց շրջանում անց կացվի դրամական փոխանցում ստացող տնային տնտեսությունների վերաբերյալ հարցումը և այլն: Ինչ վերաբերում է սեփական կանոնները կիրառելուն, ապա այժմ էլ ԱՎԾ կողմից «Պետական վիճակագրության մասին» ՀՀ օրենքի 2-րդ, 11-րդ, 12-րդ, 13-րդ, 14-րդ, 15-րդ հոդվածների հիման վրա սահմանված են տեղեկություններ տրամադրողների համար  տեղեկությունների ներկայացման ձևերը, դրանցում ներառվող տեղեկությունների ցանկը, տրամադրման կարգը, ժամկետները: 

	
	
	Նույն հոդվածի 4-րդ մասը հակասում է «Հայաստանի Հանրապետության կենտրոնական բանկի մասին» ՀՀ օրենքի 391  հոդվածին, համաձայն որի ՀՀ Կենտրոնական բանկը ստուգումները իրականացնում է նշված օրենքի 51 գլխով նախատեսված հիմքերով, դեպքերում և կարգով միայն այդ հոդվածում նշված անձանց խիստ սահմանափակ շրջանակում:
	Ընդունելի է: Նախագծով լրացվել է նշված օրենքի 391  հոդվածը: 

	
	
	Վարչական պատասխանատվություն նախա-տեսող 5-րդ, 6-րդ, 7-րդ մասերը, ինչպես նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» ՀՀ օրենքի նախագիծը հակասում է ՀՀ Նախագահի 2012 թվականի հունիսի 30-ի ՆԿ-96-Ա կարգադրությամբ հաստատված ՀՀ իրավական և դատական բարեփոխումների 2012-2016 թվականների ռազմավարական ծրագրի 5.6.2 կետին:
	Վարչական իրավախախտումների վերաբերյալ  ՀՀ օրենսգրքի նոր նախագծով ներառված չեն ՀՀ կենտրոնական բանկի կողմից վերահսկվող սուբյեկտների համար նախատեսված վարչական իրավախախտումները և դրանց խախտման համար կիրառվող պատասխանատվության միջոցները:  

	
	
	Միաժամանակ 5-րդ, 6-րդ, 7-րդ մասերը նաև սահմանում են որ պատասխանատվության միջոցները «կարող են» կիրառվել, ինչը նույնպես անորոշ է և հակասում է «Վարչարարության և վարչական վարույթի մասին» ՀՀ օրենքի 6-րդ հոդվածով ամրագրված կամայականության արգելքի սկզբունքին:
	ՀՀ կենտրոնական բանկի կողմից վերահսկողության ներքո գտնվող սուբյեկտների գործունեությունը կարգավորող գրեթե բոլոր ՀՀ օրենքներով կարգավորված է ՀՀ կենտրոնական բանկի ոչ թե պարտականությունը («կիրառում է» կարգավորմամբ), այլ իրավունքը «(կարող է կիրառել» կարգավորմամբ) պատասխանատվության միջոցներ կիրառելու հարցում, ինչն ամենևին էլ չի նշանակում կամայականության առկայություն: Գործող օրենսդրական կարգավորումները և ելնում են ՀՀ կենտրոնական բանկի խնդիրներից և չեն խաթարում օրենքի առաջ բոլորի հավասարության սկզբունքը: 

	
	
	Միաժամանակ անհասկանալի է «վիճակագրական օրենսդրություն» հասկացության բովանդակությունը:
	Նախագծի 2-րդ հոդվածով լրացվող 10.1 հոդվածի 5-րդ մասով նախատեսված է, թե ինչն է համարվում  վիճակագրական օրենսդրության պահանջների խախտումներ և միայն այդ նպատակով է կիրառվում վիճակագրական օրենսդրություն տերմինը:  

	
	
	Նախագծում նաև չի սահմանվում, թե ինչ հետևանք է առաջանում այն դեպքում, երբ սուբյեկտը չի ներկայացնում տեղեկատվությունը դրա բացակայության պատճառով: 5-րդ մասի իմաստով այս դեպքում անձը միևնույն է ենթակա է պատասխանատվության, ինչը անընդունելի է, քանի որ համաձայն «Իրավական ակտերի մասին» ՀՀ օրենքի նորմատիվ իրավական ակտերում չպետք է կիրառվեն նորմեր, որոնց կատարումն անհնար է, և առավել ևս նման պահանջի չկատարման համար չի կարող կիրառվել պատասխանատվություն:
	Ենթաօրենսդրական ակտերով են սահմանվում հաշվետվությունների ներկայացման կարգը:   ԱՎԾ ընդունած ակտերի համաձայն սուբյեկտը տրամադրում է հայտարարություն առ այն, որ առկա չեն պահանջվող տեղեկատվությունը: 


